
Proxecto Didáctico “A farmacia natural” - Fundación Barrié

“Convivindo con elixires naturais” é un traballo que realizamos cos nenos de 1º de ESO dentro 
dun proxecto didáctico chamado “A farmacia natural”, un dos moitos ofertados pola funda-
ción Barrié.

O obxectivo da experiencia non era só o fomento do coñecemento botánico que teñen os rapaces 
no seu entorno senón motivalos dalgunha maneira polos métodos da ciencia, a importancia da 
observación, de seguir unha orde, a investigación, ou plasmar ideas e sobre todo desenvolver o 
seu interese para tirar conclusións.

Para iso decidimos convertelos en verdadeiros científi cos durante uns meses, os meses que durou 
a experiencia.

Os eixos que articularon a actividade de investigación botánica foron 3 fases ou etapas:

- unha 1ª fase de cultivo.

- unha 2ª fase de identifi cación.

- unha 3ª fase de aprendizaxe.

A fundación Barrié mandounos todo o material necesario para levar a cabo o proxecto e habi-
litounos un blog para ir contando os resultados e poder comunicarnos entre todos as escolas 
participantes.

Recibimos no instituto un kit con 23 sementes de plantas medicinais e todo o necesario para o 
cultivo. Ademais tamén nos enviaron 23 etiquetas identifi cativas cos códigos QR e o nome da 
planta.

No laboratório comezamos unha fase cultivo un pouco especial: era a cegas! Os nenos non coñe-
cían o que estaban plantando pois cada semente ía identifi cada cun número unicamente.

Mentres xerminaban as plantiñas (entre 1-3 semanas) levamos a cabo un plan de traballo: 

- por unha banda, todos tiñan a responsabilidade de regalas e atendelas

- pola outra, eliximos un voceiro da clase que subiría cada semana á plataforma as nosas 
observacións e seguimentos e ademais levamos a cabo un diario botánico no que iamos 
relatando o que pasaba; xurdiron moitas preguntas que resolviamos entre todos e foi así 
como decidimos buscar un lugar axeitado para facer un hortiño cando as plantas medrasen.

Investigaron que condicións ambientais serían necesarias: sombra, humidade, estado do 
solo.........e saimos ao patio na procura dese lugar. Unha vez que o escollemos, limpámolo e 
preparámolo agardando as novas inquilinas.

Cando as plantiñas medraron o suficiente construímos o horto: parcelamos e plantamos cada 
exemplar no seu lugar correspondente.

A identificación foi doada nalgúns casos como o perexil, a estruga e o dente de león e máis difícil 
noutros, porén ao guiar os rapaces coas preguntas axeitadas e coa axuda das fichas descritivas 
dispoñíbeis no blog de educabarrié, chegaron a recoñecelas sen ningún problema.

A maiores,coa axuda da profe de plástica, fixemos uns carteliños onde pegamos os códigos QR 
correspondentes a cada exemplar. Alén diso elaboramos fichas das plantas xerminadas, inves-
tigando os diferentes nomes comúns que recibía cada unha delas, o seu único nome científico, 
características e sobre todo propiedades medicinais e mesmo cosméticas.

A experiencia neste proxecto foi do máis positiva pois non só se acadaron os obxectivos plan-
texados senón que aumentou a súa curiosidade polo entorno e o desenvolvemento dun enorme 
interese pola maneira de traballar que teñen os científicos.

Para saber mais: http://farmacianatural.educabarrie.org/




